
Mpho Witness Makwarela



Lehono re tlile go ithuta ka dijo tša setšo.

Baithuti ba tlile le dijo tšeo ba di ratago.

Ba tlile go arolelana dijo tša go 
fapanafapana.

Thabo o tlišitše thelele.

Tlaleng yena a tliša dikgobe.

Letlantheng a feleletša ka moka tšeo di lego 
dikotlelong.

Motlatšo a bea kgodu tafoleng,

Thušo a ba fa morogo wa lefodi.

Ka moka ba ile ba leka kgodu.

“Mmm, di bose,” ba realo.

Letlantheng a gorelela dijo ka moka tše di 
šetšego.

Thabiso le Tladi ba bula dikotlelo tša bona.

Joo! Dipodile le mabitsi.

Bana ba babedi ba di leka.

“Di a jega,” ba bolela ka boleta.

Letlantheng a di fetša ka moka!

Lethabo le Thabang ba bula dikotlelo tša 
bona.

Ba tlišitše mašotša le ditšie.

“Aowa, Aowa!” Re ka se di je.

Bathabile a di leka. “Di bose”

Letlantheng a feleletša ka moka!

Baithuti ka moka ba kgotsofetše ge e se 
Letlantheng.

“Morutišigadi, a ga se nako ya dijo?

Nna ga se ka khora.” Ke Letlantheng yoo.

Baithuti le Morutišigadi Thamaga ba sega.

Ting! Ting! Ting! Ke matena.


